
Moje sjecanje

Senad Ahmetagic

Kao neposredni ucesnik i sudionik dogadaja i jedan od najboljih dru-
gova rahm. Mehmeda Ahmedbegovica, komandira Manevarskog voda
Patriotske lige u Gracanici, autor je u ovom prilogu ispricao jednu to-
plu pricu, sa puno detalja, malo poznatih do sada. Posebno se osvrnuo
na prve dane okupljanja i ustrojavanje te jedinice, te njenog odlaska u
Zvornik sa zadatkom da pomogne odbranu posljednjih bosnjackih upo-
rista na Kula gradu, pocetkom aprila 1992. godine. Poginuo je 25. maja
1992. godine, predvodeci svoje saborce u pokusaju da zauzmu dobro
utvrdene srpske poloZaje na Zecevom gaju, na domak Lendica, odakle je
svakodnevno ugrozavana Gracanica kao i sela Malesici i Stjepan Polje,
koj su tim dejstvima bila odsjecena od Gracanice. Ovo kazivanje pred-
stavlja znacajan prilog rasvjetljavanju tih za Gracanicu prelomnih do-
gadaja u ratu za Bosnu i Hercegovinu 1992. - 1995. godina.

Kljucne rijeci: Gracanica, Mehmed Ahmedbegovié, odbrana, Patri-
otska liga, Zecev gaj.

Mehmed Ahmedbegovi¢ Mesa (1964.-1992.), jedan od
osnivaca Patriotske lige u Gracanici i pokretaca otpora na ovim
prostorima, komandir Manevarskog voda Teritorijalne od-
brane Republike Bosne i Hercegovine, posthumno odlikovan
“Zlatnim ljiljanom”. Ponesto je o njemu i zapisano, ali svjedoci
smo da zaborav sve vi§e nadjacava sje¢anje, a o ljudima naj-
zasluznijim za na$ opstanak i slobodu ne govorimo ni izbliza
onoliko koliko zasluzuju.

S rahmetli Mesom Ahmedbegovi¢em sam odrastao, s njim
se druzio, bili smo bliski prijatelji. Svjedok sam vremena kada
Mesa postaje jedan od organizatora i pionira naseg otpora i od-
brane. Pratio sam ga sve do tragi¢nog 25. maja, kada je polozio
zivot za Bosnu i Hercegovinu.

Danas, kada obiljezavamo tridesetu godi$njicu od pocetka
agresije na nasu zemlju, biljezim i ova svoja sjecanja, iskustva
i dozivljaje, u nadi da ¢u dodatno osvijetliti Mehmedov Zzivot i
njegov lik, te prikazati ga kao ¢ovjeka kakav je bio, a bio je ¢o-

vjek prije svega, insan, najplemenitija osoba
koju sam upoznao.
%

S Mehmedom Ahmedbegovice MeSom
znao sam se jo$ od osnovne skole i mekteba.
Bili smo ista generacija, iako smo i8li u razli-
¢ita odjeljenja. Zblizili smo se i pravo sprija-
teljili u srednjoj skoli. Zajedno smo pohadali
stolarski zanat, tri godine. Jo$ od te nase rane
mladosti imali smo puno toga zajednickog.
Navijali smo i za dva ista, splitska kluba -
“Hajduk” i “Jugoplastiku”. Druzili smo se in-
tenzivno, bili smo veoma bliski. Mesa je, ka-
snije, medu na$im zajednickim drugovima,
govorio da sam mu ja poput brata - tako su
mi neki od njih prenijeli. Bio je iz imu¢ne,
ugledne, vjernicke porodice. Kroz srednju
$kolu, sje¢am se, nama, svojim drugovima
slabijeg imovnog stanja, nije dao da idemo
u Skolsku kuhinju, jer tu koriste i svinjetinu,
ve¢ nas je sa sobom vodio u trgovinu, ku-
povao dorucak i za sebe i za nas. Matursku
eksurziju nismo planirali jer nismo je mogli
sebi priustiti, ali Mesa dode jedan dan, kaze
nam da je ¢uo da postoji moguénost da se
zaradi za ekskurziju, neki fizi¢ki poslovi za
omladinu (kopanje kanala i sl.), pa da idemo
i radimo. I radimo nas trojica drugova, za-
radimo nesto, da bi Mesa sav svoj zaradeni
iznos dao nama, jer nase zarade nisu bile do-
voljne da pokriju trodkove ekskurzije (njemu
je ekskurziju uplatio otac).

Eto, takav je bio...

Po zavrsetku trogodisnje $kole u Graca-
nici, Mehmed Ahmedbegovi¢ i na$ zajed-
nicki prijatelj i drug, Muhamed Oki¢ Muha,
upisu jo$ godinu dana srednje drvotehnicke
$kole u Zivinicama. S njima sam i ja krenuo,
ali me otac i mati nisu mogli dalje $kolovati,
pa sam odustao — mada mi je Mesa nudio da
me pomogne, samo da idem s njima. Cesto
su me vodili sa sobom, i to varkom - kazu,
hajde isprati nas na autobus, pa Mesa kupi
tri karte do Tuzle. U meduvremenu, dobijem
poziv za odsluZenje vojnog roka, rasporede
me u Karlovac. I Mesa zavrsi skolu, pozovu i

njega u Armiju. Zadesio sam se na redovnom
odsustvu kad mu je bio ispracaj u vojsku, a
bio sam mu i na polaganju zakletve — zakle-
tvu je polagao u Karlovcu, u istoj kasarni kao
ija. Inace je vojni rok sluzio u Jastrebarskom,
a zatim je dobio prekomandu u Obrenovac.
Sluzio je u inZinjeriji. Sjecam se, s nasim dru-
gom Muhamedom Nuri¢em Musetom isao
sam mu u posjetu. Nismo ga zatekli, bio je
negdje na terenu. Cijeli dan smo cekali, a kad
se vratio i saznao da ima posjetu, nije otisao
ni na veceru, odmah je dosao da nas vidi...
Po odsluzenju Armije, Mesa je zapoceo
privatno raditi, dok sam ja radio u pilani u
Bosanskom Petrovom Selu. Nisam bio ba$
odusevljen poslom niti uslovima rada, ali
radilo se. Jednog dana mati me obavijesti
da me zvao Mesa i da je porucio da mu se
javim. Kako se nije javljao na telefon, odem
kod njega kuéi. Zateknem ga sa njegovim,
tada malim braticem Harunom. Kaze mi —
hajde napusti pilanu, radi kod mene. Odmah
sam odgovorio potvrdno. On je u prvi mah
pomislio da se Salim, kaze mi — pitam te oz-
biljno, a ja mu odvratim da ozbiljno i mislim.

Sutradan, njegovim autom odemo u Petrovo
Selo po moju radnu knjizicu. Moji $efovi, Ja-
sim Huski¢ i Hasan Berberovig, bili su izne-
nadeni $to napustam posao, ali kada su culi
kod koga ¢u raditi, kazali su - nisi pogrijesio,
bit ¢e ti sigurno bolje. Nisu poznavali Mesu,
ali su znali za njegovu porodicu kao cestitu i
postenu.

Radili smo tada samo nas dvojica. Kod
Mese sam imao dnevnicu ve¢u od majstor-
ske. A kako je radio - ako izrezemo 1,2 ku-
bika drvene grade, on zaokruzuje na kubik;
ako je cijena 1.200.000 dinara, on zaokruzuje
na milion... Uvijek tako da bude musteriji
u korist. Radili smo od ranog jutra pa do
ak$ama, nekad i do jacije. Ali bilo je dana-
odlu¢imo da ne radimo, pa igramo $aha ili
sjednemo u auto, provozamo se negdje. Mesa
je tada zivio sam, dobro je zaradivao. Ne-
kako u to vrijeme kupio je i dobrog merce-
desa - “Kupio ja nama da se vozamo’, tako
je govorio.

Kod Mese sam radio nesto vise od godinu
dana, a onda odlu¢im da se osamostalim.
Namjeravao sam kupiti kamion, raditi kao
samostalni autoprevoznik. Mesa mi je nudio
da ostanem kod njega, da radim kao poslo-
voda (doslo je u meduvremenu jos radnika),
govorio mi kako ¢e on kupiti kamion pa da
kod njega vozim... Ali eto, krenuo sam i ja u
privatnike, a Me$a mi je posudio novac i po-
mogao da kupim kamion.

Mehmedu sam zahvalan i za svoj povratak
vjeri. Kazem povratak, jer sam kao dijete iSao
u mekteb, isticao sam se medu polaznicima...
U vrijeme kad sam radio kod Mese, kao i kod
apsolutne vecine nase generacije, vjera mi
nije bila toliko bliska, ali njegov li¢ni primjer
je i na mene uticao. S MeSom sam otiSao i
na svoju prvu dzumu. Jednog petka, bilo je
to 1986. godine, on mi rec¢e — idemo u Sara-
jevo na cevape. Krenemo njegovim autom,
od Doboja sam ja vozio. Na njegov nagovor,
odem s njim u Begovu dzamiju. Iznenadio
sam se kada sam vidio veliki broj mladih
ljudi na dZumi, a neki od njih su bili upad-

ljivi, s dugim kosama, mindusama, jaknama
izderanim i ispisanim - tipi¢ni sarajevski ro-
keri. Ali, dolazili su i oni na dzumu. To me je
prijatno iznenadilo, jer kod nas u Gracanici,
medu nasom generacijom smatralo se da je
“demode” i¢i u dzamiju. Me$a mi tada rece:
“Eto, kad oni mogu, $ta tebi fali” Od tada
sam i$ao u dzamiju i kod nas u Gracanici, ne-
kada s Me$om, a nekad i sam.

S MeSom sam prvi put i$ao i u Istanbul,
mislim da je to bila 1986. godina. Kod nas
je tada najviSe svijeta jo§ uvijek odlazilo u
Trst, koji je bio popularna destinacija za te,
danas bi se to reklo Soping-ture. Tada sam se
jos uvijek “kucio’, sa suprugom, c¢ekali smo
dijete, tako da nisam ni bio bas u nekoj pri-
lici za putovanja. Ali Mesa je rekao — ni$ta ne
brini. Obisli smo tada Aja Sofiju, dosli i pred
Plavu dzamiju...

U meduvremenu, i Mesa se i ozenio. U¢i-
nio je to skromno, neupadljivo. Jedne veceri
dode kod mene, zatrazi da mu izvadim kase-
tofon iz auta (znao je da imam dobar kaseto-
fon). Kazem mu, kuda ide$ ovako kasno, on
mi odvrati - nita ne pitaj, pozuri. Ma, nije
problem, evo odmah ¢u, ali kud toliko Zuris...
Kaze mi, idem na bra¢no, ja se oZenio. Mislio
sam da se $ali sa mnom, ali vidim-on ozbi-
ljan. Pa kako tako? Nisi me zvao, a on veli:
nisam nikoga zvao, tako odlucio. I otputovao
je te veceri sa suprugom Atifom na bra¢no
putovanje, na Zlatibor. Par godina kasnije ro-
dila im se i prva kéerka, Alma.

%%

Nekako tih godina, naslu¢ivale su se kod
nas neke promjene u drustvu. Jos u vrijeme
afere “Agrokomerc”, ja sam uvidao da se ne-
$to sprema i da stvari ne idu nimalo na dobro.
Govorio sam to s MeSom i u krugu nasih naj-
blizih prijatelja. Mi smo ve¢ tada bili jedna,
ovako, grupa ljudi, koji su dijjelili zajednicke
poglede na drustvo, okruzenje, zivot, sastajali
smo se i o tome u povjerenju pricali. Bio je
tu Mesa, bio Ahmed Spahi¢, Jakub Sabi¢, jos
nekoliko ljudi. Mesa i Ahmed su u to vrijeme
pripadali i derviskim krugovima, posje¢ivali

su zikrove i predavanja $ejha Mehmed efen-
dije Hafizovic¢a. Mislim da je i Jakub ponekad
iS$ao s njima, ali ja nisam. U to vrijeme po-
krenute su i aktivnosti na izgradnji nove Sa-
rene dzamije. Mes$a je od sebe uplatio veliki
nov¢ani prilog (nekoliko hiljada njemackih
maraka) i na druge na¢ine pomogao gradnju,
njegov otac i porodica takode, a i svi mi smo
se na neki nacin ukljucili u te aktivnosti.

Utom dolazi 1990. godina, u Sarajevu se
formira Stranka demokratske akcije. Mesin
brat Zikrija je bio medu nekoliko Gracanlija
koji su bili na osnivackoj skupstini SDA u Sa-
rajevu i od njega sam prvi put ¢uo nesto vise
o Aliji Izetbegovi¢u, Hasanu Cengicu i dru-
gima, “nasim ljudima koji su robijali”. Mesa
se, naravno, odmah prikljucio novoj stranci,
a nagovorio je i mene, iako li¢no nisam bio
toliko zainteresovan za politiku.

Sje¢am se iz tog vremena onih velikih sku-
pova. Bili smo u Velikoj Kladusi, na skupu
gdje je Alija Izetbegovi¢ porucio da ¢emo,
ako zatreba, Bosnu braniti i oruzjem. Sje¢am
se i skupa SDA na stadionu Kosevo u Sara-
jevu. Bili smo tada i redari (Mesa nam je do-
nio sluzbene bedzeve). Istoga dana odrzavala
se i osnivacka skupstina MBO, koju je osno-
vala otcijepljena frakcija SDA. Mislim da je
bila u Zetri, a mi odemo da ¢ujemo $ta se i
tu pri¢a. Mesa u jednom trenutku, emotivno
pogoden onim §to je ¢uo, poluglasno je, sje-
¢am se, promrljao onako za sebe: “Dubrad!
Izdajice!”. Neka Zena s press-akreditacijom,
koja je sjedila do nas, okrenula se i rekla nam
tiho: “U pravu ste, momci” I$li smo i u Focu,
gdje je organizovana dZenaza za Zrtve Cetnic-
kog genocida u Drugom svjetskom ratu. U
povratku nas je Mesa svratio u selo Zivéice
kod Fojnice, u tekiju, gdje sam po prvi put
u derviskoj halki u¢estvovao u zikru. Moram
priznati, svidjelo mi se to iskustvo.

%

Poslije izbora, situacija se pogorsavala,
doslo je do nemira u Sloveniji, pokreta voj-
ske, prvih sukoba... Svjedo¢ili smo namje-
rama JNA da silom pokori tu republiku i od-

lu¢nosti Slovenaca da pruze otpor. Kod Mese
se tada javila Zelja da se ide u Sloveniju, da se
pomogne tim ljudima.

Sje¢am se, bio sam kod njega u kudi, on
ozbiljan, pita me - da li bi s njim i$ao nekud.
Naravno da bih, kazem mu, gdje god treba, a
gdje bi to i3li? KaZe mi - za Sloveniju. Cudno
mi je bilo, ali vidim da je ozbiljan. Razgova-
ram dalje s njim, pitam za$to Slovenija, Sta
¢es ti gore, $ta mi tu mozemo uciniti...? Do-
bro se sjecam $ta mi je odgovorio: “Bolje da
mi idemo gore ratovati nego da rat dode ovdje
kod nas”. To su bile njegove rijeci.

Dalje §to ¢u opisati svjedoci o idealizmu
i plemenitom zanosu koji je pokretao Meh-
meda Ahmedbegovi¢a Me$u, pa i nas, nje-
gove prijatelje, zajedno s njim. Idealizmu, ali
rekao bih sada, s ove vremenske distance - i
nasoj naivnosti i neopreznosti, s kojom smo
u sve to ulazili. Kazem - ulazili, a bili smo,
zapravo, uvuceni u sve to, uvukli su nas vri-
jeme i dogadaji, na koje nismo mogli uticati,
niti ih zaobiéi, ali smo kao ljudi morali da
na sve to pokusamo odgovoriti. Sjecam se iz
tog vremena-slusam zabrinute ljude, njihove
razgovore - rat se blizi, hoce li i nas zahvatiti,
kako ¢emo i $ta ¢emo, a sagovornik odgo-
vara: ima valjda neko ko je pozvan da na to
misli i o tome vodi brigu. Nazalost, nije bilo
nikoga — morali smo sve sami, barem ko je
imao dovoljno svijesti.

Uglavnom, vidim ja da je MeSa ozbiljan
oko odlaska u Sloveniju. Kazem mu da ne
srljamo “grlom u jagode”, da treba ispitati $ta
nas gore ¢eka, ko ¢e nas primiti, da se treba
spremiti... Ujedno, da nema smisla da idemo
samo nas dvojica, ve¢ treba sakupit i povesti
barem jo§ desetak ljudi. U Sloveniji sam imao
poznanika Zeljka, druga iz vojske, s kojim
sam ostao u kontaktu (par puta smo se i vi-
djeli kasnije, on je inace postao vrlo uspjesan
poduzetnik). Odlu¢im da odem za Ljubljanu,
posjetim Zeljka, raspitam se i licno uvjerim
kakvo je gore pravo stanje. Me$a me je pozu-
rivao da krenem $to prije, da vidim odmah
ima li kakav voz ili autobus. Kazem mu da

je sigurnije da nadem neki kamion koji ide
u tom pravcu, mozda nas prate, nikad se ne
zna... On se nasmija, kaze — ma kome smo mi
interesantni.

Sutradan, raspitam se po carsiji vozi li
neko u tom pravcu. Nadem poznanika Ne-
dima, on je kamionom vozio neku robu za
Varazdin. Krenem s njim, u namjeri da pro-
duzim za Celje, preno¢im kod rodaka u Mo-
zirju i ujutro se spustim u Ljubljanu. Na ne-
sre¢u, kamion se pokvari na par kilometara
pred Varazdinom. Izvinem se Nedimu $to ga
ostavljam, kazem da moram dalje-i pjesice
stignem u grad, na autobusku stanicu. Ku-
pim kartu za Celje, rasitnim novac i pravo na
javnu govornicu, nazovem Mesu. On me od-
mabh upita dokle sam stigao. Kazem mu samo
- daleko, a on ¢e: “Danisi u Varazdinu?” Me§a
nije znao ni kada krec¢em, ni s kim idem, niti
kojim putem idem, tako da sam bio iznena-
den. Zbunjeno mu kazem samo “tu sam”. On
upita: “Tu, u Varazdinu?”, a ja ponovim: “Tu
sam, u putu”. Me$a mi onda otvoreno rece:
“Ovaj razgovor vjerovatno neko slusa. Da ti
kazem odmah, uzmi to auto po koje si posao.
Nemoj i¢i gledati ono drugo, dole. Uzmi to
tu $to ima i odmah kudi. Jesi me razumio?”
Pokusavao sam se pribrati, a on jo§ tri-cetiri
put upita — jesam li razumio. Odgovorim po-
tvrdno, prekinem vezu...

Zbunjen, pomalo i uplasen, razmisljao
sam u autobusu $ta uraditi. Po dolasku u Ce-
lje, javim se svom teci¢u u susjednom Mo-
zirju. Ispricam mu, dosao sam kupiti auto,
zna li on nekoga ko prodaje... Kud je naj-
gore, uza se sam imao tek nekoliko stotina
maraka, nesto sam ponio, par stotina mi je
Mesa dao za puta. Uglavnom, od rodaka po-
sudim jo$ toliko i kupim jednog fi¢u koji se
tu prodavao — sve uredno zavr§imo u opstini
oko papira. Sjednem u auto i pravac za Bo-
snu. (Kasnije, taj mi je fico dobro posluzio,
vozio sam ga Citav rat. S njime sam isao i na
liniju u Skipovac.) U Sloveniji je, inace, u tom
trenutku bilo mirno. Bilo je jezeva po cesti,
punktova, policije, vojske — vidjeli su se tra-

govi rata, a svako malo bilo je zaustavljanje,
kontrola... Ali imao sam uredne papire i nije
bilo problema.

Cim sam do$ao u Gralanicu, javim se
Mesi. On odmah dode do mene. Pitam ga
$ta se desava, odakle je znao da sam u Varaz-
dinu, ko to slusa razgovore...? On mi samo
rece — ¢ovjek iz MUP-a. Javio mu se, kako
reCe, “sigurnom vezom’” i prenio upozorenje,
da ga nadziru, da znaju da ima neko njegov
u Varazdinu... Pitao sam ga — pa znas li ko je
taj $to ti je javio, jesi saznao, a on mi samo
ponovi: ¢ovjek iz MUP-a. Shvatio sam i vise
nisam pitao.

Nedugo poslije, rat se prenosi na Hrvat-
sku. U Sloveniji je kratko trajao, ali u Hrvat-
skoj je bilo puno gore. Mesa ponovo hoce
da ide da se bori, ovaj put u Hrvatsku. Na
sre¢u, Ahmed Spahi¢ ga je odvratio - kakva
Hrvatska, treba se ovdje kod nas pripremati,
uskoro ¢e i ovdje rat. Ahmed je, inace, bio
ozbiljniji, realnije i trezvenije je razmisljao...

Ubijeden sam da Ahmed nije nikad ni sa-
znao za Sloveniju, jer da je znao, odvratio bi
Mesu prije nego bi on ista i pokusao.

%%

U to vrijeme, mi se polahko uvezujemo,
zapocinjemo i neke nase pripreme. Jo§ puno
ranije, Mesa je govorio da bi bilo dobro ka-
kvo oruzje imati. Prvo “oruzje” bio je jedan
rucno pravljeni pistolj, kojeg je izradio je-
dan na$ prijatelj. Punio se malokalibarskim
metkom “jedinkom”, a da bi ponovo opalio,
trebalo je rucno izbiti ¢ahuru, jednom savi-
jenom zicom. Me$a se smijao, govorio mi je,
pokazujuci pistolj: “Gledaj $ta mi je jaran na-
pravio. Ako promasim, moram onome tamo
reci — stani, sacekaj malo, da stavim novi me-
tak” Ali eto, s takvim oruzjem ljudi se stajali
u odbranu ove zemlje, jer drugog oruzja nije
bilo... Mesa je kasnije, ipak, uspio kupiti je-
dan pravi pistolj (“Browning” 9 mm), za 900
njemackih maraka, a zatim je izvadio do-
zvolu i kupio jos jedan, legalno.

U jesen 1991. godine kod nas se stvara
Patriotska liga, $to je bio pokusaj naseg oz-

REPUBLIEKA BOSNA I HERCEGOVINA
REPUBLICKI STAB TO BiH

Opitinski Stab TO BiH Graanica

AHMETBEGOV/C
MEHMED
0avo ime _ M{/AHAREM
Datum rodenja _496%
Mjesto rodenja GRACAN/CA

Prezime

Ime

PRIVREMENA ISKAZNICA PRIPADNIKA TO Bil

Broj lid.karte Reg.brod, . .. ... _.. ..
Izdata od Mevleepds =~ i LA
Pripada jedinici TO MAUEIEEQ@ Oatale zabllaes .

. VoD e e e o m

Pripadnik je zeduZen sa 1i7 in
naoruzanjems:

Vrsta Aytomatska Pum
Broj __5‘96 506 .....

Sa vozilom:

Duznost KOMAMNDIR

GRACAN/CI

Izdatc u

Ova iskeznica sluZi keso privremeni dokument i operaée

5 WB&fI :

Iskaznica TO

biljnijeg uvezivanja. Politicki dio su vodili
Tarik i Sejo Residbegovi¢, Hazim Vikalo,
Ejub Hodzi¢, mozda jo$ poneko, dok su na
vojnome dijelu radili Huso Serhatli¢, Mesa
Ahmedbegovi¢, Ahmed Spahic i jo$ par ljudi.
S njima se okupljalo nas nekoliko, od ranije
prijatelja i dobrih poznanika - Jakub, Vedo
Dbonli¢, Mustafa Husanovi¢ Muci, uz nas i jo$
poneko.... Sve se to odvijalo u tajnosti. Poku-
$avali smo, koliko smo mogli biti konspira-
tivni. Sastajali smo se uglavnom kod Mege,
sjedimo, svjetlo se prigusi... Cesto smo bili i
na vikendici Jakuba Sabica, u Drijenéi, malo
sklonjenijem mjestu, ali opet — i tu stalno
izvirujemo... Kasnije, u par navrata, kada
bismo dobili dojavu da se sklonimo (vojna
policija JNA je tada “vréljala” po Gracanici)
- znali smo no¢ provoditi i u mezarju Rezidi,
pod jednom jabukom, ubijedeni da nas tu
nece niko traziti.

Pocelo se pomalo i vojno oruzje nabavljati.
Prve su odnekle stigle neke stare ruske puske,
zvali smo ih “dugulje”. Bilo ih je kod Ahmeda

nekoliko komada. On je sa Husom, Tarikom
i jo$ nekima bio ukljucen u te prve pokusaje
naseg naoruzavanja. Kasnije se, nekako pred
Novu godinu, pojavljuju automatske puske.
Najvise je svako sebi kupovao. Cijena im je
bila izmedu 1.000 i 1.200 njemackih maraka,
dugo je ostala tolika. U tom sam vremenu i
ja sam nabavio pusku - ta¢nije, kupio mi je,
svojim novcem, sam Mehmed. Poslije sam, uz
Mesino znanje i odobrenje, tu pusku prodao
komsiji, a sebi za taj novac kupio drugu. Cilj
nam je tada bio da se $to viSe ljudi naoruza.
Poslije Nove godine, pojavljuje se Haj-
rudin Dzebo Bajbaga, koji dovlaci i prodaje
vece koli¢ine oruzja. To je oborilo i cijene,
pa su se automatske puske od tada proda-
vale otprilike po 600 maraka. Bajbaga je i
nama, okupljenim oko Patriotske lige, oko
oruzja dosta valjao. Njegovim posredstvom
smo kasnije iz Hrvatske dobili prvi mino-
bacac. Stigli su i neki napalm-bacaci, u koje
smo s nadom gledali kao u mo¢no oruzje
(na kraju, nismo od njih imali neke posebne

koristi). U pocetnoj nabavci oruzja puno su
pomagali nasi privatni poduzetnici i bogatiji
ljudi. Sje¢am se jedne prilike, hadZija Mesut
Husanovi¢ nam je dao desetak hiljada ma-
raka, od kojih smo kupili vojni snajper i jos
nesto oruzja. Nabavili smo i radio-stanicu,
vojni RUP, koji se nalazio kod Mesinog djeda
u ku¢i. Sam Mehmed u te je svrhe potrosio
sigurno nekoliko hiljada maraka.

Za Ramazan te 1992. godine viSe sam
spavao kod Mese nego kod svoje kuce. Bio
je to mjesec mart, vrijeme onih eksplozija i
bombaskih napada. Bile su teravije, a mi na-
polju strazarimo s puskama... Dode i Bajram,
pocetak aprila. Desava se Bijeljina, napada se
Zvornik, gori Sarajevo. Rat je zahvatio i nasu
zemlju. U to vrijeme, stize nam poziv da kre-
nemo u pomo¢ braniocima Zvornika.

%

Bilo je to nekako odmah, dan-dva po Baj-
ramu. Ja kod kuce, radim, zidamo, kad dolazi
Mesa. Stanem s njim, on me upita — hoce§
li i¢i sa mnom. Kuda? - U Zvornik. Kazem,
Mesa, meni se ¢ini da se tamo puca. Ali
on ozbiljan, rece mi dobili smo zadatak da
idemo. Valja i¢i. Okupljanje pred polazak-u
njega kod kuce. Pitam ga ide li Ahmed. Rece
mi da ne zna. Misli da ¢e i¢i, ali ne zna. Stao
sam, $utim, mjeSalica radi.. Kaze Mesa:
“Vidi, jarane, ja tebe ne nagovaram ni na
§to... Ako neces ti, ponesi pusku svoju i vidi
s kim da I’ bi neko i§ao. Odoh ja jo$ vidjeti,
naci koga, obavijesti... De vidi i ti” Okrenu
se, pode, pa se opet okrenu i re¢e mi: “...A vo-
lio bih da ide$ sa mnom”. Cim on to rece, ja
sam odmah znao da ¢u i¢i. Ne znam S$ta da
kazem ukucanima... Ali odluc¢io sam - idem
pa $ta bude.

Odmah krenem, bukvalno sam shvatio
Mesu, kroz komsiluk. Zvornik je napadnut,
idemo da pomognemo odbranu. Jedan kom-
$§ija me nije ni shvatio ozbiljno, drugi se ne-
¢kao - nije to loge, ali nije za mene, ja sam
stariji ¢ovjek, tredi isto tako veli, to je za vas
omladinu. Dodem do Asmira Grbi¢a-on od-
mabh pristade, pita me hoce li biti puska. Bit

¢e, kazem mu, on radostan, ali ne da njemu
mati, napade i mene, pode grditi - tudu
djecu kupis, da mi dijete pogine... Asmir ga-
lami na nju, kaze ja idem - a ja mu velim,
bez majc¢inog odobrenja i potpisa ne mozes
i¢i i produzim dalje. Eto Asmira za mnom,
pa gdje se okupljate, do¢i ¢u ja, ubijedit ¢u je.
Da ga odvratim, kazem - dole kod Stranke.
Asmir je momak koji je pola godine kasnije
pogotkom iz “ose” zaustavio oklopni voz na
Gradaccu, ali tada, u aprilu, ne znam da li je
jo$ bio i punoljetan...

Nikog ja ne nadoh. Svratim u polasku do
prostorija Stranke, zateknem jednog naseg
¢lana tu, zovnem ga, a on odvrati - ma bjezi
tamo, nisam ja lud. Pomislio sam, kako stvari
stoje — i¢i ¢emo Mefda i ja sami. Krenem na
Rezice, kad gore, vidim, ipak ima nekog svi-
jeta. Ne znam jesu li to znatizeljnici dosli da
vide ko ¢e i¢i ili su se okupili stvarno da idu.
Uglavnom, bilo nas je tu odmah desetak-pet-
naest koji su se izjasnili da ¢e i¢i, neke ¢emo
pokupiti i usput. Ukupno su iz Gracanice
isla 22 ¢ovjeka. Dode i Mustafa Tinji¢, nesto
nosi, maskirne uniforme i ¢izme. Oblacite se,
kazu. Uniformu sam navukao na odjecu u
kojoj sam bio, ¢izama ne nadoh broja, podem
tako u svojim patikama. Organizovan je ve¢
bio i autobus (“Avisov” plavi “Ikarus”, vozaé
je bio Amir Puli¢). Ulazimo, kre¢emo...

I Ahmed Spahi¢ je krenuo s nama, najvise
zbog Mese. Pokusavao ga je i tada odvratiti:
da ostanemo ovdje, i kod nas je situacija opa-
sna, i Gracanicu ce trebati braniti, $ta ¢emo
ako nas napadnu... Jo$ su nas neki odvracali-
nemojte biti budale, potrebni ste ovdje... Ali
uzalud, Mesa je kazao samo jedno: “Nanije-
tio sam da idem, Bosna se brani na Drini””

Iz Gracanice smo krenuli kasno poslije-
podne. Stigli smo u Zivinice kad se ve¢ smr-
klo. Dosli smo u neku veliku zgradu, mislim
da je bila Opstina. Tu nas je do¢ekao Vahid
Karaveli¢ Vaha, komandant Okruznog $taba
TO i regionalni komandant Patriotske lige.
Mi smo se, kad smo stigli, povukli ustranu da
klanjamo aks$am, a onda smo svi zajedno tu,

sa Zivini¢anima, stali pred Vahom. On nas je
upoznao sa situacijom. Govorio je o napadu
na Zvornik, na Bosnu i Hercegovinu, o nama
koji je branimo... Ne znamo koliko ¢e ovaj
rat trajati, mozda bude i kratko, mozda bude
samo sedam dana... Vi koji ste se odazvali
da branite zemlju, vas ¢e historija pamtiti...
I tako dalje... Navodim otprilike po sje¢anju.
Kaze njemu Mesa - preskoci to, mi smo ov-
dje dosli s drugim nijetom. Vaha mu kaze,
vidio sam.

Dalje nije bilo mnogo price. Vaha nas je
upoznao sa zadatkom: da prenesemo svaki
po hiljadu metaka za branioce na Zvorniku
i po potrebi im pruzimo pomo¢ u odbrani.
Predstavio nam je i vodica, Ibru, koji nas je
u toku nod¢i trebao bezbjedno provesti kroz
teritoriju koju kontroli$u Srbi. Jedna pret-
hodna grupa je “odvedena pravo u ruke cet-
nicima’, rekli su nam. U meduvremenu, sti-
gao je i prevoz, jedan autobus i neki kamion,
koji ¢e nas prevesti do Memica, a odatle smo
trebali nastaviti pjesice. U voznji prema Me-
mic¢ima, pokraj aerodroma i okolnih kasarni
i poligona, koje je kontrolisala JNA, Mesa
nam je rekao da zalegnemo, a ako se auto-
bus zaustavi i vrata otvore — da pucamo bez
pitanja. Isto se ponovilo na jo$ jednom dijelu
puta, pored neke fabrike.

Po dolasku u Memice, formirali smo ko-
lonu i krenuli. Hodali smo po mrklome
mraku, drzeci se jedan drugome za rame, za
opasac, kais... Ako bi iko i zbog kakvog ra-
zloga trebao da zastane, morao je tiho kazati
onome ispred sebe - kolona stop, dok se ne
pronese do cela. Gdje bismo stali, prebroja-
vali bi se. I8li smo tako satima. Tek negdje,
iza ponodi, oblaci se razidose i ukaza se mje-
sec, nazirali su se obrisi. Utom se $aptom po-
dose pronositi pric¢e kako nas prate, neko je,
kao, na ivici Sume vidio neko svjetlo, kao da
neko daje signale... Kolona se prekide, jedva
se red uspostavi, prebrojavamo se i kre¢emo
dalje. Odjednom, Mesi pozli, vidim pade,
povraca... Viknem priguseno - kolona stoj,
Vedo Donli¢ je bio ispred mene. Ali nije me

¢uo, nastavise dalje. Prisko¢im do Mese, pi-
tam ga $ta je, zalio se na bolove u stomaku.
Utom su valjda i oni stali, pritr¢ase, pitaju
treba li da ga nosimo, a on kaze - mogu sam.
Mislim da mu je to bilo od pritiska brige i od-
govornosti za sve nas... Nastavimo dalje, neg-
dje pred sabah dodosmo u Krizevic¢e. Niko
nas nije posebno docekao, jedva smo namo-
lili nekog vlasnika da otvori prodavnicu koja
je bila tu u selu... Sje¢am se, usli smo unutra,
Mesa je u mukama legao na neke vrece...

Tu u Krizevi¢ima smo se par sati odmorili,
a onda nastavili dalje, u pravcu Kula Grada.
Dali su nam tu nekog mrsavog konjc¢ica, zdri-
jebe ustvari, da nam ponese municiju koju
smo na ledima nosili. Natovarili smo konja,
on je jedva nosio, padao... Sazali se nama,
skine jedan pa drugi svoj dio tereta, pa po-
novo na leda, skidosmo svi na kraju, a konj
je onako “prazan” za nama i$ao. Na jednoj
Cistini kolona se razvukla. Naigli smo pored
neke ¢esme, zastao sam da se napijem vode.
Krenuh za njima, a oni zamakose niz padinu.
Odjednom ostadoh sam, ne vidim vise ni-
koga. Dozivam ih, tiho, malo glasnije, glasno
- niko mi se ne odaziva. Pokusavam uociti
trag kuda su prosli, ve¢ me malo hvata i pa-
nika... Potpuno nepoznat teren. Sreca, shva-
tili su da sam zastao, neki su krenuli nazad
da vide gdje sam.

Kad smo stigli blizu Kula Grada, ¢ekao
nas je neki kamionci¢, koji nas je trebao
prebaciti do sela. Natrpali smo se u njega, a
vozac je potjerao uzbrdo takvom brzinom,
los$im putem i kroz krivine, svako malo smo
imali osjecaj da ¢emo se prevrnuti. Svaki put
kad bi se kamion nagnuo na jednu stranu,
mi smo se svi bacali na drugu. Bajbaga se
naljutio, kaze - ¢im stanemo, ubit ¢u vozaca.
Dodosmo, sre¢om, Zivi i zdravi. Upoznajemo
se sa stanjem. Zvornik je pao, branioci su se
izvukli na Kula Grad. Puca se i dalje, o¢ekuje
se ja¢i napad. Gledali smo ispod nas jezero
na Drini, branu, selo Divi¢...

Mesa nam rece da je domacoj jedinici po-
trebna smjena. Pozvao je ko Zeli dobrovoljno

daide na polozaj, a ostali da se odmore. Javi se
odmah Vedo, javise se Selmo, Zika, jos neki.
Mesa ih povede. Ja od umora nisam mogao
vi$e ni gledati, povukao sam se i odmah za-
spao, bilo je to negdje oko aksama. Prespa-
vao sam sve do jutra. Ujutro ¢ujem, Cetnici
su se u toku no¢i prikrali nasim linijama,
pokusali napad. Zika je ¢uo $um ispred sebe,
opalio rafal, ¢uo krik, opalio jo$ par puta,
onaj se ispred vise nije ¢uo. Kad je svanulo,
vidjeli su, na desetak metara ispred, mrtvog
neprijateljskog vojnika. Bio je sav izreSetan.
Pusku mu je uzeo Bajbaga - bila je mecima
odtecena. Poslije ¢u saznati da je poginuli bio
izgleda vazan u njihovim redovima, jer su za
njegovo tijelo razmijenjena Cetiri nasa ranije
zarobljena borca iz Sekoviéa.

Tog jutra narede pretres nekih sumnjivih
napustenih kuca i objekata. Me$a nam strogo
naredi da se iz kuca ni$ta ne smije uzeti - ako
vidi koga, zaprijeti, licno ¢e mu ruku odsje¢i.
U stanu neke uciteljice ugledao sam jedne
makaze nalik na medicinske, sa hvataljkom
na vrhu. Htio sam ih uzeti za prvu pomo¢, da
imam zavoj razrezati ako bude ranjenih, ali
Mesa rece - ni govora, ostavi to, trazit ¢emo
od domace vojske, ako bude trebalo.

U meduvremenu, Ahmed i Bajbaga sa
nekim iz Zivinica ¢uli su se telefonom sa
Vahom (otisli su do mjesta gdje je linija jo$
funkcionisala). Vaha je naredio da se izvu-
¢emo istim pravcem. Zivinicani su trebali
ostati u Krizevi¢ima, a mi iz Gracanice smo
trebali produziti za Memice i tamo se staci-
onirati. Na taj nacin bismo osigurali komu-
nikaciju od slobodnih teritorija prema Kula
Gradu.

Sakupili smo se i krenuli. Mjestani su nam
u polasku dali dva vozila, kazali su da sami
vozimo i ostavimo ih na mjestu gdje nas je
prethodnog dana ¢ekao kamion. Jedan kombi
sam vozio ja. Kad smo dosli dolje, Bajbaga je
predlozio da ne idemo pjeske, ve¢ da se vozi-
lima probijemo kroz srpsku teritoriju, preko
punkta na cesti ispod Crnog Vrha. Smatrao
je da oni ne oc¢ekuju da neko naide putem iz

tog pravca, te da ¢emo otpor lahko savladati.
Mesa nije htio, kazao je da imamo naredenje
i planiranu mar$rutu. Neki su bu¢no podrzali
Bajbagin prijedlog, uglavnom nekoliko ljudi
koji su krenuli s nama, a bili su poznati po
prijekoj naravi. Mesa je smireno rekao - ako
ba$ hocete, vi uzmite kombi i probajte ce-
stom, a mi ¢emo pjeske. Bajbaga je, medutim,
ispostovao Mesu kao komandira i odustao
od svog prijedloga, kazao je - idemo, onda,
svi pjeske.

Stigli smo tako u Krizevice, gdje su trebali
ostati ovi iz Zivinica. Medutim, malo ih je
odlucilo da ispostuje naredenje — kako smo
krenuli dalje, vidjeli smo da polaze za nama.
U Memic¢ima, mjestani se skupiSe, mole nas
da idemo iz sela, nude da ¢e nam i platiti...
Zasto? Sklopili su, kazu, sporazum o nenapa-
danju sa JNA i Srbima. Kasnije su ti isti Me-
mi¢i pali, tesko stradali... Toliko su ti spora-
zumi vrijedili. U Memic¢ima se javimo Vahi,
izvijestimo ga o svemu, a on nam rece da se
vratimo u Zivinice. Iz Zivinica smo kamio-
nom produzili za Gra¢anicu. Udosmo u grad
preko Hajdarovca, ve¢ je bio mrak, nasa po-
licija kod Halkomeda, zaustavljaju nas. Pre-
poznajemo Asima Cajica, iz mraka se &uje
glas njegovog pomocnika Bore. Pokusavamo
objasniti — “nasi smo”. Asim nas prepoznaje,
shvata sve. Boro veli, meni se ¢ini da je tu
neka vojska, zaviruje pod ceradu, ispod se
pomoli puscana cijev uperena u njega. Sre-
¢om, i on valjda shvati, odmahnu - prolazite.

%%

Bilo je u tom vremenu i logih iskustava s
policijom. Mnogi od njih su se ponasali kao
da nije rat na pomolu. Navest ¢u jedan doga-
daj, kao ilustraciju u kakvim smo uslovima
tada djelovali. Tesko mi je sjetiti se je li to
bilo po povratku sa Zvornika ili prije, ali od
Mese sam dobio zadatak da odem u Luka-
vica Rijeku, pokupim neke ljude i prevezem
ih do Gracanice. Uzeli smo kamion od jed-
nog naseg aktiviste, sjeli smo Bego Tuholjak,
Vedo i ja i krenuli preko Malesica. Bili smo
u civilnoj odje¢i i nismo nosili oruzje. Mesa

nam je kazao da ¢e veza biti Fahro Devedzi¢,
¢lan SDA i funkcioner u Opétini, sve je na-
vodno bilo dogovoreno i policija nas je tre-
bala propustiti bez zaustavljanja... Na ulazu u
Lukavicu, u Prnjavoru, pored pekare, na po-
licijskom punktu nas ipak zaustavljaju. Pre-
poznajem komandira Masu, kazem imamo
neki prevoz dogovoren. Stizemo u Lukavica
Rijeku, javljamo se kod Huseina Hodzica, ce-
kamo te ljude jer jos nisu bili stigli. Saljem
Vedu i Begu da potraze Devedzi¢a i kazu mu
neka javi policiji u Prnjavoru da nas propuste
bez zaustavljanja. U meduvremenu, dodose i
ljudi koje smo cekali - petnaestak njih u uni-
formama, sa oznakama HOS-a na ramenu.
Svi su bili uglavnom s podruc¢ja Banovica i
Zivinica. Pregli su Bosnu negdje ispod Do-
boja i probili se do Lukavice Rijeke.
Krenemo prema Gracanici, kad u Prnja-
voru policija nas ponovo zaustavlja. Opet
Masgo. Vidim odmah da nista nije dogovo-
reno. Zaviruju pod ceradu, dizu puske, iznu-
tra se ¢uje klepet zatvaraca... Maso nas pita:

“Ko ste vi?” Znamo mi ko smo, ali ti izgleda
ne znas... Poku$avam mu objasniti, ali nece
ni da slusa, kaze moram javiti u MUP. Idem
za njim prema telefonu, on dize slusalicu,
okrece 92. Prekidam vezu, molim ga da na-
zove Devedzi¢a (inace njegovog zeta ili $uru,
ne sje¢am se vise), a on uporno ponavlja - ja
moram javitiu MUP. Prekidam mu vezu opet,
a policajci me hvataju i vezu. Ja i dalje molim,
ne pravi probleme, sve je dogovoreno, molim
te javi Fahri... Kona¢no, on ga pozove, ali ni
od ovog nije bilo neke vece koristi, ispade da
kao ni on, eto, nije bio dovoljno upucen, nije
znao da se nekakva vojska prevozi... Na kraju
nas ipak pustise.

U Malesi¢ima nas zaustavljaju nasi aktivi-
sti iz Kriznog $taba, Sejo ef. Husi¢ i Mustafa
Mujki¢. Kazu nam da niposto ne idemo kroz
Lendice, Srbi su nam napravili zasjedu, do-
javio im je neko njihov iz MUP-a da ¢emo
naidi. Ocito su iz Lukavice ipak zvali MUP, da
sluzbeno izvijeste, ali srecom po nas, nasao
se valjda i neko iz MUP-a da upozori nase.

Krenemo onda preko Omerbasica, izademo
u Kamenolom, a dole nas ¢ekaju Rahman
Spahi¢ i Huso Serhatli¢. Produzimo za Pi-
skavicu, gdje je Rahman smjestio ljude kod
sebe. Tu su prenocili, a onda smo ih organi-
zovano prevezli do Miric¢ine, gdje su ih pre-
uzeli pripadnici Patriotske lige iz Banovica.
Inace, kod Rahmana je neki Banjalucanin,
Srbin, tog jutra dosao da utovari pilice, pa je
zatekao “HOS-ovce” Rahman ga je umirivao:
“Puno ih je selo, kod mene samog ima ih pet-
naestak, ali ni$ta se ti ne boj”. Uvjeren sam da
je ona kasnija prica o dolasku HOS-ovaca na
prostore Gracanice potekla bas od te zgode.

Inace, sli¢nih zadataka bilo je jos. Naisla je
jo$ jedna grupa nasih ljudi iz Hrvatske, oko
Cijeg prebacivanja su se angazovali Ahmed i
Huso. Dosta smo u tom vremenu pomagali i
nasim ljudima koji su napustali JNA i bjezali
iz njenih redova. Tako sam jo$ jednom, po za-
datku, dobijenom od Mese, i$ao u Lukavicu,
gdje sam preuzeo dvojicu mladih regruta koji
su pobjegli iz kasarne u Doboju. Jedan je bio
iz Bijeljine, a drugi iz Mostara. Tog Mostarca
¢u mnogo godina kasnije sasvim slucajno
susresti u jednom ugostiteljskom objektu na
izlazu iz Mostara.

%

Po nasem povratku sa Zvornika, u Gra-
¢anici se formira Teritorijalna odbrana. Ula-
zimo odmah u njen sastav, postajemo Mane-
varski vod TO. Na Rezi¢ima vr§imo obuku,
zazivljava vojnicki Zivot. Dodose i dvojica
mladih oficira da nas obucavaju, Hasib Fe-
hratovi¢ Pibe i Nermin Durakovié. Priklju-
¢ilo nam se ve¢ i dosta novih ljudi. Mnogi
nisu pripadali nasem krugu, ali tada smo gle-
dali samo jesu li dovoljno spremni i hrabri da
uzmu oruzje, mozda i da poginu.

Sje¢am se iz tog vremena-moji drugovi u
stroju, poput prave vojske... Gledam ih i mi-
slim u sebi, rat je, sigurno ¢e neko od nas i
poginuti. Gledam im u lica, jednom po jed-
nom... Vedo? Nece. Bego? Nece... Kako koga
pogledam, uvjeren sam, njemu se to ne moze
desiti. Dodoh tako i do kraja stroja...

Doneso$e nam jednog dana i ambleme
Teritorijalne odbrane RBiH, sa ljiljanima. Ali
dode Faruk Huskanovi¢ iz MUP-a, kaze — ne-
moj sluc¢ajno da bi neko to nalijepio, ne smi-
jemo zbog Srba. Eto tako, stvarali smo voj-
sku, a moralo se kriti. Kad krenem u ¢arsiju,
u Hotel po hranu, obu¢em maskirnu jaknu
naizvrat, da djeluje kao civilna - mada svako
vidi da je vojna... Bilo je tada i raznih prica
po ¢arsiji, kao - “kud smo se digli”, prizivamo
zlo, “izazivamo rat”.. Narod je bio naivan, ali
i tvrdoglav, mnogi nisu Zeljeli da vide zlo koje
ide na nas. Mi koji smo bili malo svjesniji za
takve smo predstavljali problem.

Poslije nekog vremena, premjeste nas,
bili smo u donjoj osnovnoj skoli, bili smo u
Domu na Gaju... Bio je i jedan pokusaj da ofi-
ciri preuzmu komandu nad nama, ali mi smo
zahtijevali da ostane Mesa.

Dodose nam jednog dana Osman Puskar i
Sejo Residbegovi¢, s njima su Ahmed i Rah-
man, imaju navodno dojavu da ¢e biti napad
na grad odozdo iz polja. Pugkar trazi od nas
da se pomjerimo u donju osnovnu $kolu.
Nisu se te prie o neprijateljskom napadu
¢inile uvjerljivim, kazao sam glasno da je to
neka “patka” Jo$ su neki izrazavali sumnju, ali
Mesa je to presjekao: “Dobili smo naredbu,
¢uli ste je. Spremajte se, idemo!” Ozbiljno je
shvatao vojnu organizaciju, pravila, koman-
dovanje, poceo je od naseg predvodnika da
izrasta u pravog starjesinu.

Bajbaga se sa svojim ljudima poslije Zvor-
nika odvojio, pokrio je Stjepan Polje, imao
je svoj vod, ali je saradivao s Mesom i dalje.
Trazio je od nas da mu pomognemo da srusi
most u Karanovcu, razradio je akciju. Mesa
se povezao sa Svjetlicom. Od tamosnje Cete,
kojom je komandovao Mirso Durmi¢, na
posudbu smo dobili bestrzajni top sa cetiri
granate. Trebali smo njime gadati polozaje
oko mosta, a Bajbaga bi se privukao, napao
i zauzeo, a potom minirao most. Ali nasa
komanda nam zabrani da to odradimo. Kao
razlog su naveli da ce to isprovocirati cetnike,
pa ¢e za odmazdu granatirati Gracanicu,

sravniti je sa zemljom... Mesa to, naravno,
poslusa - i od akcije ne bi nista. Govorio sam
mu da barem zadrzimo taj bestrzajac, ali on
naredi da ga vratimo Mirsi.

%

Nekih par dana kasnije, desi se i prvo gra-
natiranje Gracanice, 19. maja. Desilo se bez
povoda, bas kao da je agresoru i trebao kakav
povod. Vozio sam tog dana jednog oficira u
Lukavicu. Inace, tih dana bio sam stalno u po-
kretu, po zadatku od Mehmeda i nasih pret-
postavljenih. Zapocese borbe i oko Ahmica,
23. maja. Nasoj jedinici naredise da ide u
Stjepan Polje. Sjedoh i ja za volan kombija, pa
sa nasim ljudima preko Babic¢a u Malesice, a
zatim na odrediste. Po dolasku u Stjepan Po-
lje, smjestismo se u ku¢u Huse Tursunovica,
koji nam je pruzio gostoprimstvo. Me$a me je
po dolasku odmah uputio na zadatak, trebalo
je da u Lukavicu odvezem Tajiba Skrebu iz
rejonskog $taba u Male$i¢ima, radi nekog po-
sla. Vratio sam se, u Stjepan Polje, tu vecer je
bila dzenaza mombku iz Stjepan Polja, koji je
tog jutra poginuo na Zecevom gaju. Prenocili
smo u Tursunovoj ku¢i, spavao sam do Mese,
a izmedu nas je bio Muhamed Ibrahimovic,
tada predsjednik SDA Gracanica. Dosao je i
on da no¢i s nama, mada mu je roditeljska
ku¢a bila u blizini.

Ujutro, 24. maja, vozio sam MeSu u car-
$iju. Bilo je problema. Neki iz nase jedinice
(uglavnom oni koje sam ranije spomenuo,
koji nisu pripadali na$oj organizaciji i nasem
krugu) valjda su se uplasili, okrenuli su dio
boraca, otkazali poslusnost i samovoljno se
vratili u Grac¢anicu. A naredba je bila da nasa
jedinica ostane u Stjepan Polju kao pojaca-
nje. Toga dana se, inace, govorilo o napadu
na Lendice, ¢ekalo se naredenje, svi su bili
u i$¢ekivanju. Uspjeli smo se vratiti u Stje-
pan Polje. Skupili smo se kod lovacke kuce
na Breziku, bio je tu i Bajbaga—jo$ dosta voj-
ske. Bilo je ve¢ kasno poslijepodne, nekako
pred ak$am i ba$ tada dode naredenje da se
krene u napad. Bajbaga pita komandira cete
Taleta — ko je naredio napad tako kasno.

Tale kaze: “Znas ti dobro. Onaj glavni”. Koji
glavni, pita ga Bajbaga. “Onaj glavni’, ponav-
lja Tale, “Znas ti ko” Bajbaga ljut, kaze mu:
“Kad je tako, nek’ onda taj tvoj glavni vodi
napad! Citav dan ¢ekamo i sad nareduju, sad
kad se smrkava, kad ne vidimo nista! Treba
da izginemo...?”

Tako smo se i razisli. Dio naseg voda je
vecerao kod mog punca i punice, ja sam tu
i no¢io. Ujutro nas je probudila pucnjava iz
pravca Zecevog gaja i Brezika.

Osvanuo je ponedjeljak, 25. maj.

%%

Prenuvsi se iz sna, ¢uo sam rafale i deto-
nacije. Odmah sam pozurio do nasih. Sazna-
jemo-napadnuta je nasa linija odbrane. Mesa
prvo hoée do komande, da vidi $ta da se radi,
ali brzo se pribrao, shvatio da viSe nema vre-
mena za gubljenje. Kaze — svi u kombi, idemo
gore. Natrpali su se koliko ih je moglo stati,
drugi su pjese krenuli za nama. S kombijem
sam stao u $umi kod mezarja na Breziku,
procijenili smo da je sigurnije tu da stanemo
nego kod lovacke kuce, na ¢istini, gdje nas
mogu uociti. Me$a mi je naredio da ostanem
pored kombija, u slucaju da bude ranjenih.
Bilo je puno vojske, ljudi su nailazili, sreo
sam i par poznanika. Krenule su uskoro i
granate. Jedna pade u njivu ispod kombija,
ubrzo i druga, treca, sve tu, u krugu... Svatih
da su njihovi osmatraci s Ozrena primijetili
vozilo koje je uslo u tu $umu, a nije izaslo,
bilo im je lahko dojaviti artiljeriji.

U meduvremenu, nasi su stabilizovali po-
lozaje. Bilo je ranjenih, nazalost i jedan po-
ginuli. Me$a me pozva, kaze - moramo za
Soko. Ostavio sam kombi i kljuceve, ako bi
trebalo prevesti nekog ranjenika, a mi smo
sjeli u “Ozrenkin” golf i krenuli. U Soko je
Mesa posao da potrazi granate za na$ mino-
baca¢ 60 mm i uputstva od komande. Ko-
manda je bila u $koli u Sokolu. Cekao sam ga
ispred, sreo sam tu svog brata Paneta, koji je
bio u zastitnoj ceti. Prica mi da je pratio ko-
mandanta na Bahice, istom se vratili. Utom
se zacuo i helikopter negdje iza brda. Plasio

sam se napada na $kolu, brata sam nagovarao
da se malo zakloni... Mesa napokon izade.
Nista nije govorio, a nisam ga nista ni pitao.
Htio je samo da svratimo u Gracanicu, da
obide roditelje i brata. Nesto kao da je pre-
dosjecao... Gracanica je granatirana, pratio
nas je odjek detonacija. Dosli smo do Me-
$ine kuce. Granate su padale okolo, kad smo
izlazili iz auta, jedna je pala u groblje iznad,
zasula nas zemljom... Roditelje je zatekao u
improvizovanom skloni$tu kod komsija, pod
jednim stepeni$tem. Nije se dugo zadrzao.
Brata nije uspio ni vidjeti.

Krenuli smo nazad u Stjepan Polje. Rekao
mi je samo jednu stvar: “Pozuri. Valja nama
do mraka izbiti na Karanovacki most” Razu-
mio sam da govori o neemu §to su pricali
u komandi, valjda o zadatku koji je primio.
Nisam ga nista pitao, samo sam vozio dalje.

Vratismo se u Stjepan Polje, do lovacke
kuce. Tu je sve bilo puno ljudi, vojske, civila.
Vidjeh da je tu i pukovnik Saki¢ iz komande
TO, dovezao ga je jedan moj poznanik iz ¢ar-
$ije. Svi su zabrinuti, muc¢no stanje. Saznado-
smo §ta se desilo. Ima ranjenih, poginulih...
Nisu svi izvuceni. Kazu nam da je poginuo
Vedo, uz njega ostao Zuhdija Sestan Zudi, ra-
njen je Almir Suti¢, tesko ranjen Pibe Fehra-
tovi¢... Proneso$e tesko ranjenog Izeta Na-
si¢a, on u mukama uci tekbire (Suljo Bubonja
ga je odvezao u Soko, u ratnu bolnicu). Stra-
dalo je i visSe Malesaka. Neki nasi su ostali na-
prijed, ne zna se §ta je s njima.

Mesa je potresen, “Boze dragi, sve izgi-
nulo!” Trazi da odmah krenemo naprijed,
da vidimo mogu li se izvu¢i ljudi. Ovi nasi
oklijevaju, oborili glave. Jedan mu rece: “To
je samoubistvo!” Rahman je tu sa nekoliko
svojih ljudi-i on $uti... Krenemo, ipak, idemo
putem, s lijeva je Sumarak, s desna njiva sa
psSenicom, tu je jedna stara tresnja. Pucaju na
nas rasprskavaju¢om municijom, prasak iza
leda, imamo osjecaj da s te strane dolazi puc-
njava. Kazem Mesi da se sagne, on mi odvrati
- svoju ti brigu. Dodosmo do tresnje, put se
ve¢ lomi, pada u pravcu mjesta gdje su nasi

borci stradali. Vidimo i neke iz nase jedinice
sa strane puta. Pod tre$njom zaticemo Baj-
bagu, samog. Prilazimo mu, dode i Muhibija
Sestan, moli da se pokusaju izvuéi ranjeni,
ostao mu je brat Ziv... Bajbaga pristaje. Mesa
mi tada naredi da idem po kombi, trebat ¢e
prevudi ranjene.

Krenem do kombija, na mjesto gdje sam
ga jutros ostavio. Kljucevi su kod Care iz Ma-
lesica, on je tu negdje, ali nemam ga vremena
traziti. Sjedam u kombi, upalim ga u rikverc,
bez kljuceva. Krenem pored lovacke kuce,
pa dalje putem, prema toj tre$nji. Puca se jo$
uvijek. Vidim, trée cetvorica nasih, Mesa je
medu njima, nose nekog u deki. Glava mu je
sva krvava, ima brkove... Ili je Pista ili Gafur,
pomislim, samo njih dvojica u nasem vodu
imaju brkove. Mesa i jo$ dvojica unesu ra-
njenika, ja odmah po gasu, krenem napri-
jed. Negdje kod lovacke kuce, Mesa kuca da
stanem. Zaustavim, on isko¢i napolje, potréa
nazad, samo mahnu rukom, ja nastavim
dalje... Nisam ni slutio da ga posljednji put
vidim.

U Babi¢ima mi kucaju ponovo. Stajem, ra-
njenik trazi vode. Prepoznam po glasu da je
to Edin Grbi¢ Pista. Zene priskocile, placu,
donose vodu, nude mlijekom... Pista rece:
“Poginuo Bajbaga” Mislio sam da je u bu-
nilu. Ali bila je to istina. On se nalazio po-
red Bajbage kada je smrtno pogoden. Vidio
je kako je pao. On sam je ranjen metkom u
glavu. Pomislio je da je gotovo, ali se pribrao,
shvatio da je pri svijesti, uspio se sam izvuci
do nasih...

Iz Sokola sam odmah krenuo nazad. Do-
lazim u Stjepan Polje, vozim prema lovackoj
ku¢i. Zaticem Senahida Kahrimanovica i
Enesa Terzi¢a. Senahid mi samo rece: “Po-
gide ti Mesa”

Ne dopire mi do svijesti.

Koji Mesa? Mislim, neko iz Stjepan Polja,
neko koga poznajem...

Enes $uti. Pitam, koji Me$a, Senahide? On
mi kaze, “Tvoj Me$a”. Vidim u Enesa, suza u
oku.

Postade mi jasno...

Imao sam u Zivotu teskih trenutaka, licnih
i porodi¢nih tragedija, ali taj momenat tada,
to $to sam osjetio... Taj bol, $ok, tegoba... To
se rijeima ne mozZe izraziti. Bio sam pot-
puno izgubljen. Sje¢am se samo, neko mi je
dodao zapaljenu cigaretu...

Sedam narednih dana osim kafe i cigareta
nisam ni$ta ni jeo ni pio. Bol zbog gubitka
ratnih drugova, bol zbog gubitka najboljeg
prijatelja, svijest ne moze prihvatiti da ih vise
nema...

I danas, trideset godina poslije, tesko je
toga se prisjecati, a kamo li o tome pricati.

%

Mesino tijelo izvukli su drugog dana rah-
metli Osman Mehi¢ Tucko iz Malesica i nje-
gov saborac Hodza. DZenaza je obavljena u
Sokolu, u srijedu 27. maja. Pistolj koji je MeSa
nosio uza se predali su meni. Taj pistolj su mi
kasnije oteli pripadnici HVO-a u Kresevu,
kad sam kao pripadnik vojne policije pratio
jedan na$ konvoj. (Opljackali su nas tada,
umalo nas nisu i pobili... Ali to je za neku
drugu pricu.)

Tijela nasih ostalih Sehida, poginulih 25.
maja, dobili smo putem razmjene - Zivi za
mrtve. Bio sam gore, na Ze¢evom gaju, kad
su dovezli tijela, kad smo ih prepoznavali...

%

Tog tragi¢nog dana ostali smo bez deseto-
rice nadih boraca. Ostali smo bez Vede, Zu-
¢ija, Pibeta, suboraca iz moje jedinice. Ostali
smo bez Bajbage. Ostali smo bez Mehmeda
Ahmedbegovi¢a MeSe, koji je polozio zivot
za Bosnu i Hercegovinu u 28. godini Zivota.

Bol za stradalim prijateljima nije mogla
utihnuti. Mozda i teze od gubitaka, padale
su nam kojekakve price koje su se po carsiji
ispredale i $irile. Mi koji smo to sve dozi-

vjeli i prezivjeli znamo i ko nas je poslao u
Stjepan Polje, i kakav nam je zadatak dao...
Jo$ su zivi ljudi koji mogu posvjedociti ko
je i tog 25. maja naredio Pibetu i nadima da
krenu prema neprijateljskim polozajima, a i
one Mesine rijeci nakon boravka u komandi
barem meni nesto govore. Nikada nismo ni
pokusavali postaviti pitanje odgovornosti, u
tim prvim danima svega je bilo. A mi smo
svoje zivote ionako “halali za Bosnu”, kako to
jedan na$ drug svojevremeno zapisa.

Na kraju, ostaje jedna neosporna istina.

Nasa desetorica $ehida, i Mehmed Ah-
medbegovi¢ medu njima, tog dana, 25. maja
1992. godine, suprostavljajuci se zlu koje je
krenulo na nas narod i nasu zemlju, polozili
su svoje zivote za Bosnu i Hercegovinu i na$
opstanak ovdje. Sve drugo je manje bitno.

O Mehmedu Ahmedbegovi¢u na kraju
mogu samo reci jedno: u svom Zivotu nisam
sreo plemenitiju osobu i predanijeg vjernika,
onog najiskrenijeg — ¢ovjeka koji je u pravom
smislu rije¢i zivio islam. Iskazivao je to sva-
kim svojim postupkom, cijeli svoj zivot. Iska-
zao je to i u otporu zlu koje je na nas krenulo,
svjesno zalazudi i svoj imetak, i svoj Zivot na
kraju. Mehmed Ahmedbegovi¢ Mesa istin-
ski je $ehid, ali i puno vide od toga. Ja, koji
sam ga znao skoro cijeli njegov zivot, mogu
odgovorno re¢i - da danas postoje Boziji
poslanici, Mesa bi, po svojim djelima i svom
ukupnom zivotu, sigurno bio u njihovom
drustvu. Mozda sam subjektivan, ali bio je
zaista gromada od ¢ovjeka.

Bila ga je ¢ast poznavati, a jos veca biti nje-
gov prijatelj i uz njega se boriti.

Neka mu Uzviseni Allah podari dzenetske
ljepote, a svima nama ljude poput rahmetli
Mese Ahmedbegovica ucini uzorima u ovo-
zemaljskom Zivotu.

SUMMARY
MY REMEMBRANCE OF MEHMED
AHMEDBEGOVIC

As a direct participant of these events, and one of
the best friends of the late Mehmed Ahmedbegovié,
commander of the Maneuver Squad of the Patriotic
League in Gracanica, the author presented a warm
story in this article, featuring many details; many
of which were not very well known until now. He
paid special attention to the first days of the gathe-

ring and organization of the unit, its departure to
Zvornik with the task of defending the last Bosniak
holdouts in Kula Grad, in early April 1992. He was
killed in action on May 25th, 1992, leading his sol-
diers in an attempt to occupy a well-fortified Serb
position of Zecev gaj, near Lendiéi, a position that
threatened Gracanica on a daily basis, as well as the
villages of Malesié¢i and Stjepan Polje, which were
cut off from Gracanica during these actions. This
narration is a significant contribution to shedding
light on these decisive events for Gracanica in the
1992-1995 war for Bosnia and Herzegovina.




